ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА

	Назив на министерство:
	Министерство за земјоделство, шумарство и водостопанство

	Назив на предлогот на закон:
	Предлог на Закон за изменување на Законот за земјоделство и рурален развој

	Одговорно лице и контакт информации:
	Васе Бошкова
vase.boskova@mzsv.gov.mk 

	Вид на Извештај
	 FORMCHECKBOX 
 Нацрт
 FORMCHECKBOX 
 Предлог


	Обврската за подготовка на предлогот на закон произлегува од:
	 FORMCHECKBOX 
 Годишната програма за работа на Владата на   Република Македонија
 FORMCHECKBOX 
 НПАА
 FORMCHECKBOX 
  Заклучок на Владата на Република Македонија
 FORMCHECKBOX 
  Друго _____________________________________

	Поврзаност со Директивите на ЕУ
	НЕМА

	Дали нацрт извештајот содржи информации согласно прописите кои се однесуваат на класифицираните информации 
	 FORMCHECKBOX 
Да
 FORMCHECKBOX 
Не

	Датум на објавување на нацрт Извештајот на ЕНЕР:
	2018 година

	Датум на доставување на нацрт Извештајот до Министерството за информатичко општество и администрација:
	

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат  
	


1.Опис на состојбите во областа и дефинирање на проблемот
1.1 Опис на состојбите
Законот за земјоделство и рурален развој беше донесен и објавен во Службен весник на Република Македонија бр.49 на 12 април 2010 година, а на истиот закон се направени измени и дополни кои се објавени во Службен весник на Република Македонија бр. 53/2011, 126/2012, 15/2013, 69/2013, 106/2013, 177/2014, 25/2015, 73/15, 83/15, 154/15, 11/16, 53/16, 120/16, 163/16, 74/17 и 83/18. 



Согласно измената и дополнувањето на Законот за земјоделство и рурален развој објавена во Службен весник на Република Македонија бр.83/2015 членот 99 беше изменет и дополнет со одредби за максималната висина на помошта за исплата на загуби предизвикани од природни непогоди и неповолни климатски настани од утврдената загуба на приходот од продажба на земјоделски растенија и животни на земјоделски имот и штети на стакленици и пластеници, основ за утврдување на висината на помошта со годишните програми за земјоделство и рурален развој и беше додаден член 99-б со кој беше даден основ за Одлуката за утврдување на дополнителна помош за исплата на загуби предизвикани од природни непогоди и неповолни климатски настани, за правните и физичките лица кои не се корисници на средства согласно член 14 од Законот за земјоделство и рурален развој, односно не се запишани во единствениот регистар на земјоделски стопанства. 



Во Закон за земјоделство и рурален развој, со членовите 99 и 99-б  („Службен весник на Република Македонија“ бр.49/10, 53/11, 126/12, 15/13, 69/13, 106/13, 177/14, 25/15, 73/15, 83/15, 54/15, 11/16, 53/16, 120/2016, 163/2016 и 74/17)  и Уредбата за утврдување на неповолниот климатски настан утврдување на настанатата штета, пресметување на загуба на приход од продажба на земјоделски растенија и животни, штети на стакленици и пластеници, пресметка на штетата и постапката за исплата на помош („Службен весник на Република Македонија“ бр.43/13), поставена е правна рамка со која е регулирано доделувањето на државна помош за загуби предизвикани од природни непогоди и неповолни климатски настани во земјоделството од програмите на МЗШВ, во процент не повисок од 100%. 



Утврдувањето на неповолен климатски настан се врши врз основа на извештајот од Управата за хидрометеоролошки работи за метеоролошка состојба, додека поднесувањето на барањата за утврдување на штетата е во подрачните единици на Министерството за земјоделство, шумарство и водостопанство. Увидот на лице место го вршат стручни комисии од Министерството за земјоделство, шумарство и водостопанство (формирани со решение на министерот), а проценките се изготвуваат од страна на овластени проценители и согласно Закон за процени, односно од страна на Бирото за судски вештачења. Исплатата на проценетата штета ја врши Агенцијата за финансиска поддршка во земјоделството и руралниот развој.



Средствата за исплата на оваа помош беа обезбедувани согласно мерките за помош за загуби предизвикани од природни непогоди и неповолни климатски настани согласно Програмите за финансиска поддршка во земјоделството за 2015, 2016, 2017 и 2018 година.

	Годишна програма
	Број на мерка


	% на помош
	Предвидени средства 

во денари
	Реализирани средства 

во денари

	2015
	6-а и 6-б
	100% за непогоди во 2015 г.
	400.000.000
	377.087.000

	2016
	7, 7-а, 8 и 8-а
	100% за непогоди во 2015 и 2016 г.
	185.500.000
	278.105.000

	2017
	7, 7-а, 8 и 8-а
	100% за непогоди во  2016 г.
	30.000.000
	14.940.000

	2018
	7, 7-а, 8 и 8-а
	100% за непогоди во  2016 г.

10% за непогоди во 2017 г.
	280.000.000
	272.157.000

	Вкупно средства
	
	
	895.500.000
	942.289.000


Од прегледот може да се види дека согласно Годишните Програми за финансиска поддршка во земјоделството за 2015, 2016, 2017 и 2018 година се предвидени повеќе мерки за помош за загуби предизвикани од природни непогоди за неповолни климатски настани (ран пролетен мраз, град, пороен дожд, поплава и сл.) кои се случиле во 2015, 2016 и 2017 година со висина на помош од 100% за 2015 и 2016 година а за 2017 година со висина на помош од 10%.

Поради горе наведеното, се предлага донесување на Предлог на Закон за изменување на Законот за земјоделство и рурален развој.

1.2 Причини за проблемите кои се предмет на разгледување
- Овој предлог е изработен врз основа на задолжение од 98-та седница на Владата на Република Македонија одржана на 30.10.2018 година;
- Одвојување на буџетски средства од Програмата за финансиска поддршка во земјоделството во период 2015-2018 година со предвидени околу 900 милиони денари а се реализирани околу 942,3 милиони денари или за 42,3 милиони денари повеќе од предвидените средства. Министерството за земјоделство, шумарство и водостопанство во неколку информации до Владата на Република Македонија укажуваше на проблемите со кои се соочува заради одвојувањето на големи буџетски средства за исплата на помош за загуби предизвикани од неповолни климатски настани;
-производителите на земјоделски производи кои во овој период добија помош за загуби предизвикани од неповолни климатски настани не го осигуруваа своето производство, истото предизвика губење на интерес за склучување на полиси со осигурителни компании што влијаеше на многу слабото искористување на мерката за помош за осигурување во износ од 60% од вредноста на полисата; 
- Проценетото финансиско оптоварување за администрирање на целиот процес изнесуваше околу 200.000 Евра, на што треба да се додаде и оптоварувањето на човечките капацитети. По однос на ангажираноста на човечки ресурси се напоменува дека само во 2017 година беа ангажирани вработени од 35 подрачни единици на МЗШВ, од 30 единици на Агенцијата за поттикнување на развојот на земјоделството и 30 општини заради формирање на 103 комисии за утврдување на штетите кои се случија во текот на 2017 година на терен, при што беа ангажирани околу 412 лица. 

Од страна на подрачните единици на МЗШВ беа обработени 17.500 барања од страна на земјоделски стопанства кои имаа штети на земјоделски имот, ист број на записници за увид на терен и беа внесени и обработени детално за сите земјоделски стопанства податоците кои им беа потребни на Бирото за судски вештачења заради изработката на пресметка на загуба за секое земјоделско стопанство од страна на овластени проценители.

Бирото за судски вештачења во 2017 година ангажираше овластени проценители за кои вкупниот надоместок за извршената процена изнесуваше околу 10 милиони денари. 
2. Цели на предлог регулативата:


Целта на предложените измени на законот е да се изврши целосно бришење на законските одредби согласно член 99 Помош за загуби предизвикан од природни непогоди и неповолни климатски настани е помош на земјоделски стопанства за загубите на земјоделски растенија и животни на земјоделски имот, како и за штети на стакленици и пластеници предизвикани од неповолни временски настани и член 99-б Дополнителна помош за исплата на загуби предизвикани од природни непогоди и неповолни климатски настани за лицата кои не се корисници на средства согласно членот 14 од овој закон.


Воедно, тоа повлекува и укинување на Уредбата за утврдување на неповолниот климатски настан утврдување на настанатата штета, пресметување на загуба на приход од продажба на земјоделски растенија и животни, штети на стакленици и пластеници, пресметка на штетата и постапката за исплата на помош („Службен весник на Република Македонија“ бр.43/13), одвојување на програмски средства по годишните програми за финансиска поддршка во земјоделството, како и исплата на регистрираните земјоделски стопанства како и земјоделските домаќинства за кои е утврден износот на средствата за помошта од страна на општинските комисии за процена на штети и овластените проценители, иако ги немаат подмирено финансиските обврски кон Министерството за земјоделство, шумарство и водостопанство.
3. Можни решенија (опции)
3.1.  Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Закон за изменување на Законот за земјоделство и рурален развој. Ова не е прифатлива опција, бидејќи со нејзино одбирање нема да се постигнат горенаведените цели.
Доколку Владата на РМ не интервенира со предлог закон нема да бидат постигнати следните посакувани ефекти:

- укинување на Уредбата за утврдување на неповолниот климатски настан утврдување на настанатата штета, пресметување на загуба на приход од продажба на земјоделски растенија и животни, штети на стакленици и пластеници, пресметка на штетата и постапката за исплата на помош („Службен весник на Република Македонија“ бр.43/13), 
- Оваа измена ќе повлече и изменување на Уредбата за начинот на работа на комисиите за процена и утврдување на висината на штета настаната од природни непогоди и други несреќи која е во релација со горе наведената Уредба,

- одвојување на програмски средства по годишните програми за финансиска поддршка во земјоделството, како и исплата на регистрираните земјоделски стопанства како и земјоделските домаќинства за кои е утврден износот на средствата за помошта од страна на општинските комисии за процена на штети и овластените проценители, иако ги немаат подмирено финансиските обврски кон Министерството за земјоделство, шумарство и водостопанство.
3.2. Опис на можните решенија (опции) за решавање на проблемот

Предложените решенија предвидуваат:
Решението кое се нуди со бришењето на членовите 99 и 99-б од постоечкиот закон ќе предизвика позитивни финансиски импликации на буџетот на Република Македонија, поради напуштање на исплатата на државна помош и дополнителна помош за загуби предизвикани од природни непогоди и неповолни климатски настани согласно членовите 99 и 99-б на овој закон според која обесштетувањето беше со 100% покривање на загубата на приходот, со исклучок на штетите во 2017 година кога обесштетувањето беше 10%. 

Истата би се исплаќала согласно Законот за заштита и спасување како што била до 2015 година пред донесувањето на членовите 99 и 99-б од овој закон кои сега се предлага да се бришат, кога обесштетувањето не достигнувало повеќе од 30%.

Се очекува да се намалат расходите за штетите предизвикани од временските непогоди директно исплатени од буџетот на Република Македонија и истите да се димензионираат во рамките на обезбедените средства со буџетите на општините.

Зголемен интерес за земјоделско осигурување кој е еден од најдобрите инструменти за ублажување на економското влијание врз земјоделците како резултат на климатските промени кој во изминатиот период беше избегнуван поради високото покривање на загубата на приходот кај земјоделските стопанства.

4. Проценка на влијание на регулативата
     Можни позитивни и негативни влијанија од секоја од опциите:

4.1.
Економски влијанија НЕМА
4.2.
Фискални влијанија - Се очекува да се намалат расходите за штетите предизвикани од временските непогоди директно исплатени од буџетот на Република Македонија и истите да се димензионираат во рамките на обезбедените средства со буџетите на општините согласно Законот за заштита и спасување како што било пред 2015 година. 
4.3.
Социјални влијанија - НЕМА
4.4.
Влијанија врз животната средина - НЕМА
4.5.
Административни влијанија и трошоци - НЕМА
5. Консултации

5.1.
Засегнати страни и начин на вклучување
Извршени се консултации со Министерство за финансии, Дирекција за заштита и спасување и Секретаријат за законодавство.
Разгледување на информација за неусогласености во однос на постапките при појава на неповолен климатски  настан предвидени во Закон за земјоделство и рурален развој и Закон за заштита и спасување со предлог можни решенија и заклучоци.
5.2.
Преглед на добиените и вградените мислења
6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)

Законска регулатива и неусогласеност во делот на постапување за штетите во земјоделството, поради различните начини на постапување 
*Постапката во Министерство за земјоделство, шумарство и водостопанство е следна: 


Во Закон за земјоделство и рурален развој, со членовите 99 и 99-б  („Службен весник на Република Македонија“ бр.49/10, 53/11, 126/12, 15/13, 69/13, 106/13, 177/14, 25/15, 73/15, 83/15, 54/15, 11/16, 53/16, 120/2016, 163/2016 и 74/17)  и Уредбата за утврдување на неповолниот климатски настан утврдување на настанатата штета, пресметување на загуба на приход од продажба на земјоделски растенија и животни, штети на стакленици и пластеници, пресметка на штетата и постапката за исплата на помош („Службен весник на Република Македонија“ бр.43/13), поставена е правна рамка со која е регулирано доделувањето на државна помош за загуби предизвикани од природни непогоди и неповолни климатски настани во земјоделството од програмите на МЗШВ, во процент не повисок од 100%. 


Утврдувањето на неповолен климатски настан се врши врз основа на извештајот од Управата за хидрометеоролошки работи за настаната метеоролошка состојба, додека поднесувањето на барањата за утврдување на штетата е во подрачните единици на МЗШВ. Увидот на лице место го вршат стручни комисии од МЗШВ (формирани со решение на министерот), а проценките се изготвуваат од страна на овластени проценители и согласно Закон за процени, односно од страна на Бирото за судски вештачења. Исплатата на проценетата штета ја врши Агенцијата за финансиска поддршка во земјоделството и руралниот развој директно на секој носител на земјоделско стопанство.

*Постапката и начинот на постапување на Комисијата за проценка и утврдување на висината на штетата од елементарни непогоди при Владата е следна:

Постапките по одредбите од Закон за заштита и спасување предвидуваат утврдувањето на штетата да ја вршат општинските комисии за процена на штети по претходно поднесување на пријава од страна на оштетените лица во ЕЛС. Општините, исто така, самите ја утврдуваат појавата на природната непогода и објавуваат јавен повик во рамките на кој оштетените лица поднесуваат пријави за утврдување на штета. За проценетата штета општинските комисии за штети подготвуваат извештај - Елаборат согласно Единствената Методологија за процена на штетите од елементарни и други непогоди. Елаборатите, кој откако ќе биде прифатен од Советот на општината,  во рок од 360 дена се доставува до Комисијата за проценка и утврдување на висината на штетата од елементарни непогоди која ја формира Влада на РМ. Владата врз основа на извештајот од Комисијата го утврдува процентот за висината на исплатата на штетата и го задолжува Министерството за финансии со одлука да префрли средства на сметките на општините кои пак, согласно својата евиденција ги исплаќаат на оштетените лица.

Климатските непогоди кои настанаа во периодот после големите поплави во 2015 год. како и непогодите во текот на 2016 и 2017 година започнати по Закон за заштита и спасување, за кои Владината комисија за процена на штети од климатски непогоди доставила извештаи, не можеа да бидат процесирани од страна на МЗШВ заради неусогласеноста и недореченоста во Законот за заштита и спасување и Уредбата за работа на комисиите, имајќи во предвид дека Министерството за земјоделство, шумарство и водостопанство, преку меѓуресорската комисија формирана само за поплавите од почетокот на 2015 год. постапуваше исклучиво врз основа на извештаите за процена за утврдената загуба на приходот од продажбата на земјоделските растенија и животни и на земјоделски имот и штети на стакленици и пластеници, подготвени како поединечни процени по лица од страна на Бирото за судски вештачења, а не само врз основа на усвоен Елаборат со вкупна проценета штета по култури на ниво на општина Ова од причина што согласно законските одредби Платежната агенција проценетите штети по лице, земјоделски култури и катастарски парцели ги исплатува директно на трансакциска сметка на оштетените лица.  

За надминување на овој проблем, од страна на МЗШВ беше подготвен Акциски план и соодветен заклучок, усвоени на 29 седница на Влада на РМ одржана на 26.09.2017 год. 

Со оглед на тоа дека истиот не се спроведе објективно (Владината комисија не беше функционална), на ден 27.04.2018 година во службите при Владата на РМ од страна на МЗШВ и претставници од Комисијата се одржа состанок на кој се утврди дека истиот не е практичен за целосно надминување на оваа ситуација. Ова од причини што со Акцискиот план не се опфатени штетите кои настанаа по неговото донесување, исто така и штетите кои во иднина ќе настануваат, како и тоа дека  Комисија за проценка на штети од елементарни непогоди формирана од Влада на РМ општинските прегледи треба да ги испрати до Биро за судски вештачења за изготвување на проценки, во улога на нарачател на проценките.
Предлог можни решенија


На 10 и на 13 септември 2018 година се одржаа состаноци во Министерството за финансии на кој присуствуваа претставници од Владината Комисија, од МЗШВ и од Дирекцијата за заштита и спасување. Исто така, се одржа и трет состанок на 07 ноември 2018 година по донесувањето на заклучокот од 98-та седница на Владата на РМ одржана на 30.10.2018 година. Од овие 3 состанока произлезе заклучок дека Владата на Република Македонија треба детално да се информира за проблемот со нереализираните обесштетувања по Законот за заштита и спасување од 2015, 2016, 2017 и за вкупно потребните средства, а со оглед на тоа што и понатаму ќе настануваат штети во земјоделството кои ќе започнат да се процесираат по Закон за заштита и спасување, да се даде обврска на Дирекцијата за заштита и спасување да го укине ставот 2 од член 9 од Уредбата за начинот на работа на комисиите за процена и утврдување на висината на штета настаната од природни непогоди и други несреќи („Службен весник на РМ“ бр.90/15), а со оглед на тоа што со Програмата за финансиска поддршка во земјоделството за 2018 година („Службен весник на Република Македонија“ бр.17/18) не е предвидена мерка и средства за помош за загуби предизвикани од природни непогоди и неповолни климатски настани во 2018 година, се предлага со измената на „Уредбата за начинот на работа на комисиите за процена и утврдување на висината на штета настаната од природни непогоди и други несреќи“ („Службен весник на РМ“ бр.90/15) да биде опфатена 2018 година.

Истото се предлага со оглед на тоа што се работи за вкупно проценети штети врз основа на Законот за заштита и спасување од страна на општините во износ од околу 1.618.650.000 денари за кои не е утврдена загуба на приход од страна на Бирото за судски вештачења, а за кои не се предвидени средства согласно годишните програми за финансиска поддршка во земјоделството.
Се укажува дека согласно Законот за земјоделство и руралниот развој и Уредбата за начинот на утврдувањето на неповолниот климатски настан, настанатата штета, пресметување на загубата на приходот, пресметката на штетата, како и постапката за исплатата на помошта („Службен весник на Република Македонија“ бр.43/13), согласно Годишните Програми за финансиска поддршка во земјоделството во истиот временски период (2015-2017 година) се исплатени околу 940 милиони денари. 


За надминување на сегашната состојба која и понатаму ќе се усложнува, МЗШВ предлага да се пристапи кон решение со кое трајно ќе се надмине сегашната состојба.
Предлозите за системско решение се во насока на унифицирање на надлежностите и постапките при настанувањето на штетите во земјоделството од неповолни климатски настани по еден законски основ, односно да се постапува само по еден закон, во случајот согласно одредбите од Законот за заштита и спасување. 

6.2.
Ризици во спроведувањето и примената на секое од можните решенија (опции)

 НЕМА
6.3.
Препорачано решение со образложение
Решението кое се нуди со бришењето на членовите 99 и 99-б од постоечкиот закон ќе предизвика позитивни финансиски импликации на буџетот на Република Македонија, поради напуштање на исплатата на државна помош и дополнителна помош за загуби предизвикани од природни непогоди и неповолни климатски настани согласно членовите 99 и 99-б на овој закон според која обесштетувањето беше со 100% покривање на загубата на приходот, со исклучок на штетите во 2017 година кога обесштетувањето беше 10%. 

Истата би се исплаќала согласно Законот за заштита и спасување како што била до 2015 година пред донесувањето на членовите 99 и 99-б од овој закон кои сега се предлага да се бришат, кога обесштетувањето не достигнувало повеќе од 30%.
Со предложените измени на постоечкиот Закон за земјоделство и рурален развој се врши изменување на членовите 7, 14, 99 и 99-б од постоечкиот закон и тоа:

Со членот 1 од оваа измена се предлага да се брише членот 99 како основ за утврдување на мерки за доделување на државна помош согласно годишните програми за финансиска поддршка во земјоделството.

Понатаму со членот 2 се предлага бришење на исклучокот за корисниците на помош за загуби предизвикани од приподни непогоди и неповолни климатски настани и корисниците на дополнителна помош за исплата на загуби предизвикани од природни непогоди и неповолни климатски настани утврден во ставовите 2 и 3 од членот 14 од постоечкиот закон со кои корисниците на средствата од Програмата за финансиска поддршка во земјоделството за 2017 година и Програмата за финансиска поддршка во земјоделството за 2018 година и Програмата за финансиска подршка на руралниот развој за 2017 година и Програмата за финансиска подршка на руралниот развој за 2018 година, не треба да ги имаат подмирено сите финансиски обврски утврдени во членот 14-а став (2) од овој закон и истите треба да ги подмират под услови и начин пропишани со член 14-а од овој закон. Истите се по основ на закуп за користење на државно земјоделско земјиште; закупнина за користење на државни пасишта; воден надомест; концесија на рибите за стопански и рекреативен риболов; концесија за давање на дивечот во ловиштата на користење и даноци и придонеси за кои е надлежна Управата за јавни приходи.

Со предлогот од членот 3 на оваа измена се бришат законските основи за доделување на државна помош за исплата на загуби предизвикани од природни непогоди и неповолни климатски настани кои беа воведени согласно измената на Законот за земјоделство и рурален развој објавена во Службен весник на РМ бр. 83/2015, а со тоа се укинува и Уредбата за утврдување на неповолниот климатски настан утврдување на настанатата штета, пресметување на загуба на приход од продажба на земјоделски растенија и животни, штети на стакленици и пластеници, пресметка на штетата и постапката за исплата на помош.

Со членот 4 од оваа измена се предлага започнатите постапки за помош за загуби предизвикани од природни непогоди и неповолни климатски настани и дополнителна помош за исплата на загуби предизвикани од природни непогоди и неповолни климатски настани до денот на влегувањето во сила на овој закон, да завршат согласно со Законот за земјоделство и рурален развој („Службен весник на Република Македонија“ бр.49/10, 53/11, 126/12, 15/13, 69/13, 106/13, 177/14, 25/15, 73/15, 83/15, 154/15, 11/16, 53/16, 120/16, 163/16, 74/17 и 83/18).

Со членот 5 се предлага законските измени да стапат во сила осмиот ден од денот на нивното објавување во „Службен Весник на Република Македонија“.

7.  Спроведување на препорачаното решение

7.1.
Потреба од менување на закони и подзаконска регулатива во областа или други сродни области 
За да се спроведе предложеното решение опфатено со овој закон ќе има потреба од изменување на следните закони:

- Закон за заштита и спасување
7.2.
Потребни подзаконски акти и рок за нивно донесување
	1. 
	Уредба за начинот на работа на комисиите за процена и утврдување на висината на штетата настаната од природни непогоди и други несреќи


Рок: 1 месец по влегување во сила на овој предлог закон
7.3.
Органи на државната управа, државни органи и други органи надлежни за спроведување 
- Министерство за земјоделство шумарство и водостопанство;
- Министерство за финансии;
- Дирекција за заштита и спасување.

7.4.
Активности за обезбедување на ефикасно спроведување на предлогот на закон

- Информативна кампања за измената на Законот за земјоделство и рурален развој а со тоа и мерката за помош за загуби од неповолни климатски настани и
- Известување преку веб сајтот на Министерството на земјоделство шумарство и водостопанство, Дирекција за заштита и спасување и Министерство за финансии.
8. Следење и евалуација
8.1.
Начин на следење на спроведувањето 

Владата на Република Македонија во чии рамки е Комисијата за утврдување и процена на штети од природни непогоди и други несреќи, Министерството на финансии и Дирекција за заштита и спасување ќе бидат одговорни за проследување на проценетите штети од општински комисии со изработени елаборати и поднесување на извештаи и предлози за процентот на обесштетување со средства кои ќе ги одобрува Министерството за финансии. 
8.2.
Евалуација на ефектите од предлогот на закон и рокови 
Eвалуација на ефектите од предложените решенија ќе биде следена низ следните индикатори:
· Предложените решенија во Предлог на законот за изменување на Законот за земјоделство и рурален развој, се меѓусебно поврзани со одделни законски решенија од постојниот закон и како целина треба да се постигне поквалитетно, порационално и ефикасно применување на законот;
· Зголемен интерес за земјоделско осигурување кој е еден од најдобрите инструменти за ублажување на економското влијание врз земјоделците како резултат на климатските промени кој во изминатиот период беше избегнуван поради високото покривање на загубата на приходот кај земјоделските стопанства.

Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот        

     Државен секретар
                                                                   

          Nefrus Çeliku
Датум:___.___.2018 година
      ________________

Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____________                                                                                  ............................................                                              

                 
Потпис на министерот                                                                                                                

